Forum mladih u okviru Drugog Kongresa bosanskohercegovačkih naučnika iz zemlje i svijeta
Sarajevo, 27. 08. 2008. godine – 1.09. 2008. godine
Najprije želim da pozdravim sve učesnike Drugog kongresa bosanskohercegovačkih naučnika iz zemlje i svijeta i poželim Vam uspješan rad.  Ove godine je u okviru Kongresa organizovan Forum mladih kao posebna sekcija na kojoj će učestvovati studenti i mladi stručnjaci iz razlčitih naučnih disciplina. Nosilac organizacionih aktivnosti Foruma mladih je Ministarstvo za ljudska prava i izbjeglice BiH i Ministarstvo obrazovanja i nauke Kantona Sarajevo u saradnji sa partnerskim organizacijama Savezom „Mlada dijaspora Bosne i Hercegobvine“ i Omladinskom informativnom agencijom (OIA). Za sudjelovanje u radu Foruma mladih prijavilo se ukupno 65 učesnika, od čega 38 iz inozemstva i 29 iz Bosne i Hercegovine. Učesnici dolaze iz 14 država svijeta i to iz Finske, Danske, Austrije, Njemačke, Belgije, Norveške, Italije, Sjedinjenih Američkih Država, Kanade, Nizozemske, Australije, Velike Britanije, Slovenije i Hrvatske.  
Rad Foruma mladih odvijat će se kroz plenarna izlaganja i tematske rasprave naučnog karaktera. Uvažavajući potrebe i interese sudionika ove manifestacije, tematski sadržaj Foruma mladih koncipiran je u dvije osnovne, po sebi kompleksne cjeline. 
„Bolonjski proces – nostrifikacija  diploma  i reforma obrazovanja“ tema je prvog radnog bloka Foruma mladih. Izlagači na ovu temu su najkompetentniji stručnjaci iz Bosne i Hercegovine. Istovremeno i studenati iz inozemstva će u okviru plenarnih izlaganja iznijeti svoja iskustava i prezentovati načine i mogućnosti studiranja u svijetu. Nakon završetka tematskih izlaganja, učesnicima će biti omogućeno interaktivno sudjelovanje i diskusija uz metodološku primjenu  SWOT – analize. 
Drugi radni blok obrađuje  aktuelnu i pragmatičnu tematsku cjelinu pod nazivom „Visoko obrazovanje  u Bosni i Hercegovini u daljem procesu evropskih integracija – mogućnosti i perspektive naučne saradnje“. U setu vrlo interesantnih prezentacija, izdvajam izlaganja koja obuhvataju iskustva novih država članica Evropske unije i mogućnosti koje se nude mladima  kroz procese integracije i  evropskog obrazovanja.  O mogućnostima razmjene studenata, organizovanja prakse za studente, postdiplomce i doktorante te razmjeni gostujućih predavača na univerzitetima u inozemstvu, govoriće  bosanskohercegovački univerziteski profesori – predavači na  univerzitetima u evropskim i izvanevropskim državama.
 Održanjem Foruma mladih, kao posebne sekcije u okviru 2. Kongresa, nastojaćemo da umrežavanjem mladih stručnjaka iz Bosne i Hercegovine i inozemstva, razmjenom  njihovih iskustava i  prijedlozima daljeg angažmana, utvrdimo  konkretne  oblike buduće naučne saradnje, imajući istovremeno u vidu da su sadašnji sudionici Foruma mladih budući učesnici  Kongresa naučnika.
Korostim ovu priliku da se zahvalim svim izlagačima koji će sudjelovati na Forumu mladih i svim učesnicima Foruma. Istovremeno Vas pozivam da, shodno Vašim obavezama na Kongresu, izdvojite vremena i svojim prisustvom doprinesete uspješnoj afirmaciji Foruma mladih, sekcije koja se organizuje prvi put  u okviru ovog impozantnog naučnog skupa. Iskreno se nadam uspješnom radu i saradnji u budućnosti.

